
Kultureqarnermut, Ilinniartitaanermut Ilisimatusarnermut Ilageeqarnermullu
Ataatsimiititaliap

Namminersorlutik Oqartussat ilalissagaat Nunat Avannarliit isumaqatigiissutaat
qaffasinnerusumik ilinniagaqarnissamut isersinnaaneq pillugu Inatsisartut
aalajangiiffigisassaattut siunnersuut.

(Ilinniartitaanermut, Kultureqarnermut, Ilageeqarnermullu Naalakkersuisoq)

Siunnersuutip aappassaanneerneqarnerani
Pillugu

ISUMALIUTISSIISSUTAA

Udvalget for Kultur, Uddannelse, Forskning og Kirke har under behandlingen bestéet af:

Inatsisartunut ilaasortaq Mala H. Kuko, Siumut, Siulittaasoq

Inatsisartunut ilaasortaq Mimi Karlsen, Inuit Ataqatigiit, Siulittaasup tuillia
Inatsisartunut ilaasortaq Laura Taungjik, Siumut

Inatsisartunut ilaasortaq Nivi Olsen, Demokratit

Inatsisartunut ilaasortaq Sofia Geisler, Inuit Ataqatigiit

Ullog 12. oktober 2018 UKA 2018-imi siullermeerinninnerup kingorna ataatsimiititaliap
siunnersuut misissorpaa.

1. Siunnersuutip imarisaa siunertaalu

Kalaallit Nunaanni Namminersornerullutik oqartussat ingerlaqqiffiusumik ilinniakkat pillugit
nunani avannarlerni isumagqatigiissutaannut ilanngunnissaat siunnersuutikkut
kissaatigineqarpoq. Uani siunnersuutigineqarpoq isumaqatigiissummi artikel 10, imm. 2-p
allanngortinneqarneranut namminersornerullutik oqartussat akuersissuteqarnissaat
taamaalilluni allanik isumaqatigiissuteqartoqartinnagu isumagqatigiissut sivitsorneqassammat.

2. siunnersuutip Inatsisartuni siullermeerneqarnera
Atuutsitsilernissamut isumaqataallutik oqaaseqartut tamarmik oqaatigaat.

3. Tusarniaanermi akissutit
Aalajangiiffigisassatut siunnersuutip tusarniutigineqarnissaa Naalakkersuisunit ginerneqarpoq.
Taamaalilluni piffissami 6. Juli-miit 3. august 2018-imut siunnersuut tusarniutigineqarpoq.

Kommune Kujalliup akissuteqarnermini isornartorsiorpaa siunnersuut Naalakkersuisut
aasaanerani  sulinngiffeqarnerup  nalaani  tusarniutigisimammassuk.  Tusarniaanerit
sivitsorneqartinnagit sulinngiffeqarnerup nalaani ingerlanneqartannginnissaat tunngaviatigut
ataatsimiititaliamit  isumaqarfigineqarpoq. Taamaattorli ~ siunnersuutip annertussusaa
katitigaaneralu tusarniaanerup sivisussusaata aalajangiunneqarnerani
eqqarsaatigineqartariaqartut ataatsimiititaliamit isumaqarfigineqarput. Naak siunnersuutip
matuma annertussusaa katitigaaneralu killeqaraluartut ataatsimiititaliaq isumagarpoq
tusarniaanerup sulinngiffeqarnerup avataatigut ingerlanneqarsimasinnaanera
pitsaaqutaassagaluartoq.

4. Ataatsimiititaliap siunnersuummik suliagarnera

Ullumikkut periarfissaasutut innuttaasut ilinniagagartut maannakkut siunissamilu nunani
avannarlerni ilinniartitseriaatinik atuinissaminnut periarfissaqarsinnaanerat ataatsimiititaliamit
isumaqarfigineqarpoq. Assigisaanillu nunani avannarlerni innuttaasut Kalaallit Nunaanni
ingerlaqqiffiusumit ilinniakkanut atuisuunissaat ataatsimiititaliamit isumaqarfigineqarpoq.
Siunnersuut manna pillugu annertornerusumik oqaaseqaaseqassalluni ataatsimiititaliamit
pisariagartinneqanngilaq.

5. Siunnersuutip aningaasatigut kingunerisassai
Inatsisartut suleriaasaanni § 33 imm. 1-imi takuneqarsinnaavoq, aalajangiussassatut

siunnersuutip allaffissornermi aningaasatigullu kingunerisassai siunnersuutip
tunngavilersuutaani nassuiaatigineqassasoq.

Siunnersuutip piviusunngortinneqarnerani aningaasatigut kingunissaritinneqartut
siunnersuummut naapertuuttut taamaalillunilu pisortanut, namminersorlutik

inuussutissarsiortunut  innuttaasunullu  kingunerluuteqassanngitsutut  ataatsimiititaliamit
maluginiarneqarpoq.
Tamatumunnga allatigut oqaaseqarnissamut ataatsimiititaliamit pissutissaqartinneqanngilaq.

6. Ataatsimiititaliap inassuteqaataa
Ataatsimiititaliap isumaqatigittup siunnersuutip akuersissutigineqarnissaa inassutigaa.

Taama oqaaseqarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

